
Da chasa en il Grischun.
La nr. 1 en il chantun gida a finanziar Voss’atgna chasa.

Crescher cuminaivlamain. www.gkb.ch/hypotheken

Surtut per finanziar l’atgna chasa dovr’ins in partenari che enconuscha las cundiziuns localas. La BCG e

ses spezialists èn enragischads fermamain en il Grischun. Nus essan segirs che quai è era in dals motivs

per noss success en la fatschenta ipotecara. Sut www.gkb.ch/hypotheken survegnis Vus entaifer 24 uras

in’offerta nunlianta. Chasas da Minergie® profitan ussa d’in bonus da tschains da 0,5%!

reclama

Mario Pacchioli ed
Astrid Alexandre

a Glion
■ (cp) «Rispondas» empermetta il con-
cert da Mario Pacchioli ed Astrid Alexan-
dre sonda proxima, ils 20 da mars a -
Glion. Il concert ha lieu en la Lounge dal
Pub Mundaun e cumenza a las 20.30. I sa
tracta d’ina occurrenza da giubileum da
90 onns Lia Rumantscha.

Il nov album da Mario Pacchioli sa
numna «Rispondas» – pia ina cumbina-
ziun da «damondas» e «rispostas». Ils da-
vos quatter onns ha il cosmopolit gri-
schun Mario Pacchioli lavurà en tutta
calma vid las novas chanzuns ch’èn zunt
persunalas. Tratgs autobiografics ed
aspects fictivs sa maschaidan. Sin l’al-
bum sa midan dumondas en respostas e
quellas evocheschan puspè novas du-
mondas.

La lingua è in impurtant aspect da l’o-
vra artistica da Mario Pacchioli ed Astrid
Alexandre. «Mintga carstgaun ha il desi-
deri da s’exprimer, da far accessibel sias va-
lurs e sia percepziun ad auters», manegia
Astrid Alexandre. «Nus faschain quai sim-
plamain cun la musica», surri Alexandre.
Discurrer rumantsch saja in pau sco da
vegnir a chasa, cunzunt sch’ins saja bler a
l’exteriur. Il franzos e l’englais èn ils davos
onns pli e pli daventadas las «linguas dal
cor» da Mario ed Astrid. «Cun lur quali-
tads e finessas individualas porschan quel-
las linguas novas pussaivladads per expe-
rimentar», decleran ils musicists.

La Lia Rumantscha festivescha quest
onn ses 90avel onn d’existenza. Anc fin
l’october 2010 datti var 40 ulteriuras oc-
currenzas da giubileum da tut gener. Te-
nor la LR sa cunfa quest concert cun Ma-
rio Pacchioli ed Astrid Alexandre fitg bain
cun ses program da giubileum. Ultra dal
rumantsch promova la LR numnadamain
er ina convivenza activa da las linguas.
Sonda, ils 20 da mars 2010 a las 20.30,
Pub Mundaun a Glion.
Nagina prevendita. Cassa da la saira a partir
da las 19.30. Entrada 15 francs.
www.myspace.com/mariopacchioli
www.liarumantscha.ch

Dil Scopi a Caischavedra
Cuorsa da skis dall’Uniun da skis Scopi/Platta pils commembers e lur famiglias

■ Da bellezi’aura ei vegniu menau
atras l’usitada cuorsa da skis pils
commembers e lur famiglias dall’U-
niun da skis Scopi/Platta. Sonda, ils 13
da mars allas 11.00 ein tuts participonts
serimnai per in gentar communabel
ell’ustria a Caischavedra. Da Caischave-
dra anora sepresenta ina magnifica sur-
vesta encunter il Pass dall’Alpsu ed il Pass
dil Lucmagn culs cuolms cuvretgs d’ina
biala cozza da neiv. La survesta encunter
il Muraun, ch’ei situaus amiez quella bia-
la cuntrada, lai emblidar beinspert ils
quitaus mundans ed ins astga guder la
natira en siu pli bi vestgiu d’unviern. Da
quellas bellezia relaziuns han ils organi-
saturs Marius Flepp e Werner Giger
tschentau in parcours da cuorsa per pign
e grond. Ei s’auda cheu d’engraziar allas
pendicularas da Mustér per lur grond su-
stegn d’astgar menar atras la cuorsa sin
lur pistas bein preparadas. Allas 13.00 ha
la cuorsa entschiet. Alla partenza eran 8
affons, 5 giuvenils, 4 dunnas e 4 umens
presents. La cuorsa ei vegnida terminada
senza accidents ed incaps. Quei ei forsa
era il principal. Il separticipar ad ina con-
currenza ei gest aschi impurtont sco vu-
ler gudignar tala. Tier l’Uniun da skis
Scopi/Platta ei quella tenuta vegnida mi-
dada ils davos onns da rudien. Avon onns
haveva ei veramein num tgi ch’era il
victur e steva sil podest cun ir cun las ar-
bagias. Oz ein il spért da cuminonza, il
separticipar allas purschidas digl onn
cun tgirar ils contacts forsa pli impur-
tont.

Gia dapi biars onns vegn menau atras

duas cuorsas e quintau la differenza da
temps, aschia sa mintgin gudignar. Ei
vegn buca mirau expressivamein mo sin
la spertezia.

Dils affons ei Patricia Venzin da
Fuorns ida cun la plema. Ina differenza
da mo 6/100 secundas ha ella giu naven
dall’emprema tier la secunda cuorsa,
cumpliment! En la categoria umens 1, a
quella categoria separticipeschan ils giu-
vens da 16 entochen 40 onns, ei Dario
Lutz da Pardé ius cun las arbagias cun ina
differenza da mo 48/100 secundas. Dallas
4 dunnas ch’ein separticipadas alla cuor-
sa ei Marlis Venzin da Fuorns stada cun
mo 4/100 secundas differenza la victura.

Sco davosa categoria ein ils umens 2 ( sur
40 onns) separticipai. Vitus Lutz da Se-
drun ei staus il victur cun ina differenza
da temps da mo 12/100 secundas ed ha
medemamein giu il pli spert temps dil di.

La dumengia ei la suprastonza dalla
uniun sepurschida d’organisar ina sentu-
pada cun gentar en sala da scola a Platta.
Suenter in bien gentar ed in bien migiel
vin ei la rangaziun succedida. Per nos
commembers pli passai ei in gentar for-
sa pli d’engrau ch’ina tscheina. La sera eis
ei meinsvart stunclentus ed ins sto far in
sforz per serender ord stiva caulda.
Aschia ei quella purschida vegnida ap-
preziada grondamein dils presents.

Igl onn 1956 ei l’Uniun da skis Scopi
vegnida fundada. Oz, suenter 55 onns,
ein ils dus fundaturs dall’uniun Martin e
Luis Giger da Pardé era stai presents. Els
separticipeschan aunc adina a nossas oc-
currenzas igl onn ora, quei fa secapescha
plascher e dat anim da cuntinuar.

Suenter ina flotta tombola ed in giug
nua che mintgin ha stuiu studegiar bra-
vamein ein ils davos commembers seren-
di pér encunter sera a casa. Igl ei stau ina
fetg biala cuorsa ed ina flotta sentupada
en buna cumpignia la dumengia. Nus
sperein – sch’il bien Diu vul – cun in se-
veser en in onn puspei.

Ciprian Giger

Entgins dils affons ch’ein
separticipai: (retscha da-
von da seniester) Fabio
Venzin, Damian Giger,
Patricia Venzin e Ramona
Giger; (retscha davos da
seniester) Nadja Venzin,
Sereina Venzin e
Nando Flepp. FOTO C. GIGER

■ SKI ALPIN

Ils minis
silla pista FIS

(anr/gv) Ella davosa cuorsa dalla catego-
ria mini dil cup SST ein ils skiunzs sur-
silvans tochen endisch onns vegls seme-
sirai la sonda vargada silla pista FIS a
Breil. Il Club da skis Vuorz ha organisau
la concurrenza e Serafin Spescha e Zani
Tuor han tschentau mintgamai 25 por-
tas. Per ina gada ha ei dau en neginas ca-
tegorias in victur dubel. Da freid e pista
dira han tut ils participonts giu bunas
cundiziuns.

1. slalom gigant
Buobas mini 1: 1. Seraina Veraguth, Arena dal-
las Alps, 46.80; 2. Sara Riedi, Lumnezia, 47.93; 3.
Bianca Flütsch, Arena, 48.98; 4. Justina Cavegn,
Mundaun, 50.17; 5. Alexandra Beer, Flem, 50.75;
6. Saskia Cavegn, Mundaun, 53.29; 7. Gianna
Montalta, Flem, 53.43; 8. Andrina Janki, Sedrun,
53.43; 9. Lisa Maria Hug, Arena, 54.07; 10. Caro-
line Cathomas, Sedrun, 54.46.
Buobs mini 1: 1. Laurin Seelig, Arena, 46.75; 2.
Gian Zollinger, Sursaissa, 47.62; 3. Cedric Bru-
nold, Vuorz, 48.16; 4. Matia Coray, Ruschein,
49.34; 5. Nicola Elvedi, Lumnezia, 50.50; 6. Simon
Besek, Flem, 51.22; 7. Gino Stucki, Mundaun,
51.50; 8. Luca Schnider, Sursaissa, 51.92; 9. Pas-
cal Eichenberger, Sursaissa, 52.01; 10. Rino Rie-
di, Sedrun, 52.36.
Buobas mini 2: 1. Viviane Wellinger, Arena, 46,05;
2. Kim Manetsch, Mustér, 46.64; 3. Agisa Klocke,
Mustér, 47.04; 4. Selina Alig, Lumnezia, 47.53; 5.
Ronja Muoth, Breil, 47.99; 6. Nicole Blasko, Are-
na, 48.81; 7. Franca Stucki, Mundaun, 49.16; 8.
Noemi Caruso, Mundaun, 49.22; 9. Allegra Etter,
Mustér, 49.39; 10. Lorenza Cavigelli, Arena, 50.10.
Buobs mini 2: 1. Simon Winzap, Sursaissa, 43.95;
2. Markus Schuster, Cuera, 44.01; 3. Davide Oert-
le, Arena, 45.42; 4. Frederic Cathomas, Sedrun,
45.67; 5. Lars Caduff, Arena, 45.76; 6. Mike Win-
zap, Sursaissa, 46.72; 7. David Caduff, Lumnezia,
47.08; 8. Dario Janki, Sedrun, 47.40; 9. Sandro Ca-
deras, Arena, 47.77; 10. Andrin Veraguth, Arena,
47.90.

2. Slalom gigant
Buobas mini 1: 1. Bianca Flütsch, Arena, 48.03; 2.
Seraina Veraguth, Arena, 48.11; 3. Alexandra
Beer, Flem, 50.67; 4. Justina Cavegn, Mundaun,
52.33; 5. Lisa Maria Hug, Arena, 54.36; 6. Gioia
Vieli, Val, 54.78; 7. Andrina Cathomen, Breil,
55.37; 8. Andrina Janki, Sedrun, 55.90; 9. Florina
Meyer, Val, 56.15; 10. Angelika Trbola, Flem,
56.22.
Buobs mini 1: 1. Matia Coray, Ruschein, 47.94; 2.
Cedric Brunold, Vuorz, 48.36; 3. Laurin Seelig,
Arena, 48.54; 4. Gian Zollinger, Sursaissa, 49.51;
5. Nicola Elvedi, Lumnezia, 51.71; 6. Gino Stucki,
Mundaun, 51.82; 7. Yves Wellinger, Arena, 52.08;
8. Simon Besek, Flem, 52.13; 9. Pascal Eichen-
berger, Sursaissa, 53.12; 10. Luca Schnider,
53.29.
Buobas mini 2: 1. Julia Seelig, Arena, 47.11; 2. Se-
lina Alig, Lumnezia, 48.42; 3. Nicole Blasko, Are-
na, 48.53; 4. Ronja Muoth, Breil, 48.63; 5. Kim Ma-
netsch, Mustér, 48.67; 6. Agisa Klocke, Mustér,
49.35; 7. Franca Stucki, Mundaun, 50.50; 8. Alle-
gra Etter, Mustér, 50.54; 9. Noemi Caruso, Mund-
aun, 50.72; 10. Lorenza Cavigelli, Arena, 51.22.
Buobs mini 2: 1. Markus Schuster, Cuera, 44.43;
2. Frederic Cathomas, Sedrun, 45.51; 3. Lars Ca-
duff, Arena, 45.61; 4. Davide Oetlie, Arena, 45.65;
5. Simon Winzap, Sursaissa, 45.68; 6. Ivo Arpa-
gaus, Lumnezia, 46.37; 7. Andrin Veraguth, Are-
na, 46.77; 8. Mike Winzap, Sursaissa, 47.06; 9. Da-
vid Caduff, Lumnezia, 47.46; 10. Matteo Arpa-
gaus, Ruschein, 48.36.

■ TRIMMIS/TERMIN

Sentupada
da ministrants

e ministrantas 2010
(anr) Era per uonn envida igl Ordinariat
episcopal a Cuera sin sonda, ils 5 da zer-
cladur ministrants e ministrantas a lur
dieta a Termin/Trimmis. Ins spetga bia-
rAs ministrantAs activAs ord igl entir
uestgiu da Cuera, mo era dalla Svizra e
digl exteriur vischin. La participaziun
cuosta mo 10 francs per in. Sch’ei vess da
dar in recav vegn quel impundius per in
project d’agid.

L’offerta ei dètg vasta. Aschia datti in
turnier da hockey e communicaziun dalla
rangaziun. Duront las pausas san interes-
sants ateliers vegnir frequentai. Concludiu
vegn cun in survetsch divin per la giuven-
tetgna. Ins ha secapescha era plascher sche
participonts e participontas vegnan ac-
cumpignai da fans, geniturs e fargliuns.

S’annunziar sa ins tochen ils 10 da matg tier igl
Ordinariat episcopal, dieta da ministrantAs,
Hof 19, Cuera, fax 081 258 60 01. Per ulteriuras
damondas stat a disposiziun: Milada Probst
digl Ordinariat episcopal, Cuera
(tel. 081 258 60 36).


